
urbanisering sjølv om det er heilt andre sider ved omgrepet dei måler.

I individdata har ein funne ein negativ eller U-forma samanheng mellom fertilitet og inntekt

(Bernhardt, 1971). Forklaringane på dette legg vekt på 'tidskostnadane. Når løna aukar for kvinner

i arbeidslivet,vil fleire kvinner velge lønnsarbeid framfor barnepass og husarbeid. Prisen på den

tida kvinnene rår over, blir så høg at det blir for dyrt å nytte den til barnepass .

Ein annan faktor det blir lagt vekt på er livsstandardkrava . Når inntekta aukar, vil

vanlegvis krava til kvalitet i oppseding og utdanning av barna stige (sjå t.d.Ben-Porath(l974)).

Dette vil og føre til eit lavare barnetal for folk med høgare inntekter. Men når inntekta til mannen

blir svært høg, tel det mindre kva kona kan bidra med gjennom yrkesinntekt . Det blir og mogeleg å

kjøpe tenester som t.d. barnepass,matlaging osv. Dette gjer at det igjen kan bli større ønskje om

barn. Det er imidlertid umogeleg å teste slike samanhengar med den type data vi har. Vi kan t.d.

ikkje vite sikkert om det er frå inntekt til barnetal at årsaksretninga går. Det er mogeleg at til no

ukjente årsaker gjer at kvinnene i nokre fylke føder færre barn. Dette gJer det mogeleg for fleire

kvinner å ta arbeid. Talet på yrkesaktive i befolkninga vil gå opp, totalinntekta går opp og dermed

også det private konsumet.

Mest rimeleg er det vel å tru at verknadane går begge vegar . Det er opplagt at det finst

andre faktorar enn inntekt som påverkar barnetalet. Den endring i inntekta som følgjer av endringar

i barnetalet verkar så i neste omgang tilbake på valsituasjonen.

3.2.3 Utviklinga av fertilitetsnivået fra 1968 til 1973

I tabell 3.3 har vi estimat av den samla fertiliteten ifylka for dei einskilde åra fra

1968 til 1973. Vi har ordna fylka etter den samla fertiliteten i 1968. Fertilitetsnivået har minka mye

i desse åra. Prosentvis er nedgangen omlag den samme for alle fylka. Alle har redusert fertilitets-

nivået med mellom 15 og 25 prosent. Størst er nedgangen i Troms med 25,8prosent og Nordland med 24,7

prosent. Minst har nedgangen vore i Aust-Agder med 14,9 prosent og Sør-Trøndelag med 15,5 prosent.

Ser vi på dei einskilde åra finn vi størst nedgang frå 1969 til 1970 og frå 1972 til 1973.

Den innbyrdes rangeringa mellom fylka endrar seg lite. Med eit par unntak er det berre snakk

om to-tre plassar opp eller ned på lista. I hovudsak er rangeringa den samme. Dei regionale skilnadane

er like tydelege. det har skjedd ei endring så er det at skilnadane har blitt tydelegare. I 1968

var fertilitetsnivået i Finnmark 72,4prosent høgare enn fertilitetsnivået i Oslo, i 1973 var det

77,9prosent høgare.

Dei ombyttingane som har skjedd i rangordninga, kan vi kanskje forklare ved skilnader den

sosio-økonomiske utviklinga. Men dette skal vi ikkje ta opp her.














































































